
S e rb sk i cyrkw insk i d źeń  1956 w D e ln im  W u je zd źe
Swoj dźesaty a drje tola naj- 

rjeńši Cyrkwinski dźeń swjećach- 
my 2. a 3. smažnika w  Delnim 
W ujezdźe. Delnjo-Wujezdźanska 
wosada je  nas tak přewšo rjenje 
witała. Boži dom bĕ swjedźensce 
z pletwami a rožemi wudebjeny. 
Tykancy napječene! K o fe j nawa- 
rjeny! Wobjed přihotowany! Za 
■wšo budź Tebi, luba Delnjo-Wu- 
jezdźanska wosada, a přećelnemu 
farskemu domu naš nanajwutro- 
bniši dźak!

A  to wšak smĕmy prajić, zo na- 
łožena proca njebĕ podarmo. Tež

duchowne wobohaćenje so tam na 
tutym cyrkwinskim dnju dosta. 
kotryž steješe pod hesłom zwon- 
kowneho misijonstwa. Snano so 
nĕkotryžkuli tutomu temej spo- 
dźiwa prašejo so, što ma tajki te- 
ma runje ze Serbskim cyrkwin- 
skim dnjom  činić? A tola smy 
runje pod tutym temom tak pra- 
w je rjany serbski swjedźeń swie-

ćili —  po mojim mĕnjenju naj- 
rjeńši serbski swjedźeń docyła po 
wojnje. Dajće sej nĕtk wšo po- 
rjadu powĕdać.

Sobotu bĕ so nahladna ličba 
serbskich fararjow  a cyrkwinskich 
předstejerjow  zešła. Farar Cernik- 
W ojerowski nam jara zajimawje 
přednošowaše wo duchownym po- 
łoženju na misijonskim połu w  In- 
diskej. Smy ž iw je sobu nazhonili, 
kak maju so tam naši misijona- 
rojo w otrje bĕdźić ze sylnymi du- 
chownymi mocami, z Islamom a 
předewšĕm tež z materialistiskim

swĕtonahladom. Po přednošku 
wuwi so rozmołwa wosebje na- 
šeho „Pomhaj Boha“ dla. Stož 
smy tam wuradźowali, spoznajećo 
zdźĕła hižom na tutym čisle. Bi- 
błiske rozpominanje ma być krot- 
še a njech so pisa stajnje wot 
samsneho fararja. Za to pak ma 
być wjace přinoškow ze stawi- 
znow cyrkw je pola nas a po wšĕm

swĕće, ze zašłosće a přitomnosće 
serbskeho luda, ze žiw jenja w  na- 
šich wosadach.

W ječor porĕča mis.-insp. Mosig- 
Drježdźanski ze swĕtłowobrazami 
w o zwonkownym misijonstwje. 
Won bĕ potom tež nazajtra nĕm- 
ske kemše za młodźinu a kemše 
za dorosćenych přewzał.

Serbske kemše bĕchmy lĕtsa 
na 11 hodź. połožili, zo bychmy 
ćahi wužić mohli. Swjedźenski 
prĕdar bĕše naš luby bratr

Hrono na mĕsac junij 1956:

Hdyž jedyn staw ćerpi, ćerpja 
wiitke stawY sobu

1. Kor. 12, 26

Nic ..sobustawy-1, ale stawy smy, 
stawy Chrystusoweho njewidźom - 
neho ćĕła. Kaž ruka při ćĕle, kaž 
hałoza při w inowym  pjeńku, tak 
smy stawy swojeje křesćijanskeje 
cyrkw je. Možeš potom z cyrkw je 
wustupić? Možeš z ćĕła wustupić? 
Dźĕlić so wot njeho možeš, kaž 
so chora noha w  operaciji wote- 
wza, kaž so hałoza w ot pjeńka 
wotrĕznje. A le  konc je  potom 
z tajkim wotrĕznjenym stawom. 
Zaneho žiw jen ja  wjace w nim 
njeje. Tuž wostańmy žiwe stawy 
při Chrystusowym ćĕle!

Je-li jedyn  staw chory, potom 
ćerpi cyły čłowjek. Hdyž maš bo- 
lacu ruku, možeš potom činić, kaž 
by će brjodata ruka ničo njesta- 
rała? Sto pak je  ćerpjenje Chry- 
stusoweho ćĕła? Naše hrĕchi —  
zjawne abo tež skradźu zamjel- 
ćane —  su zajĕtřene, smjerdźate 
brjody na ćĕle, při kotrymž smy 
my křesćijenjo wšitcy stawy. 
Tw oj hrĕch bołi cyłu wosadu! 
Tw oja  hańba poćežuje nas wšit- 
kich! W.

B o ii dom  w  D eln im  W u je zd źe



farar Černik-W ojerowski. Tćn 
prawy prĕdar našeje serbskeje 
hole! Jeho Slepjanske wurjeko- 
wanje přeradźi nam, zo je  sam 
syn serbskeje hole. Ze swojim  
praw je serbskim ludowym waš- 
njom  dobu sej hnydom wutroby 
wšĕch kemšerjow.

Po prĕdowanju postrowištaj 
nas hosćej: biskop Hornig-Zho- 
rjelski, superintendent Busch- 
Budyski. Popoldnju dyrbješe so

spĕwać a přednošować z časni- 
kom w  ruce kruće po postajenym 
času. Po  nĕmskimaj přednoško- 
maj sup. Graefe-W ojerowskeho a 
mis-insp. Mosiga slyšachmy w  5 
krotkich referatach wo serbskich 
misijonarach. Štož so nam tu rja- 
neho a zajimaweho poskići, chce- 
my Wam po nĕčim w  našim 
„Pomhaj Boh“ wozjewić.

Naš wosebity dźak sluša tež lu- 
bym pozawnistam, kotrychž sw je-

dźenske piskanje našemu dnjej’ 
tak wosebity raz da, kaž wšĕm 
lubym spĕwarjam ze wšelakich 
serbskich wosadow, kotřiž nas na 
Božej słužbje pod nawjedowanjom 
knjeza kantora Hajnika-Njeswa- 
čidlskeho ze swojim s^ĕwanjom 
zwjeselichu. '

Boži dom bĕše dopoldnja a tež 
popołdnju hač na poslednje mĕst- 
no połny. Haj, na schodach se- 
dźachu kemšerjo.

Serb skaj fa ra rje j Paw ot W ićežk - W oslinčansk i 
a  K o rla  W y rg a č-N o sa ča n sk i n jebohaj

Na 49 lĕt bĕ naš luby bratr Pa- 
woł W  i ć e ž k farar Woslinčan- 
skeje wosady, doniž nĕtko jeho 
Boh K n jez po krotkej, ćežkej cho- 
rosći n jewotwola w  jeho 80. lĕće 
žiw jenja. Narodźi so 18. małeho 
rožka 1877 w  Přišecach Budysko- 
Michałskeje wosady jako syn 
serbskeju burskeju staršeju. Jako 
tajki bĕ won tak praw je jedyn 
z nas. Swoju serbsku bursku krej 
n jeje chcył ženje zaprĕć. Tohodla 
mĕjachmy jeho tak lubo. A  kak 
je  won nam swĕrny był! Koždźič- 
ku njedźelu je  w e Wćslinku serb- 
ski prĕdował, tež za ton čas, jako

bĕ to strašne a wulka zmužitosć 
k tomu słušeše, so jako Serb wu- 
znać a Serbam serbski prĕdować. 
W on bĕ nadobny dosć a njeda so 
zatrašić.

Z nim połožichmy štwortk,
7. junija 1956, poslednjeho serb- 
skeho fararja Woslinčanskeje w o- 
sady do rowa. To nas bolostnje 
rudźi. Njech pak smy dźakowm, 
zo je  rjad serbskich fararjow  w 
namjeznej Woslinčanskej wosa- 
dźe tajki swĕrny syn našeho luda 
dopjelnił.

Runje tak je  so z Korlu  W  y  r - 
g a č o m  posledni serbski farar

Nosačanskeje wosady minył. Tež 
naš luby bratr Wyrgač bĕ swĕrny 
Serb. 30 lĕt dołho je  z wulkej pro- 
cu —  bjez koždeho wužitka, ale 
z wulkim i woporami naš „Pomhaj 
Boh“ redigował a zwjetša jon sam 
tež spisał.

Pondźelu 11. junija pochowach- 
m y jeho wotemrĕte ćĕło na Nosa- 
čanskim pohrjebnišću k posle- 
dnjemu mĕrej njedaloko Božeho 
doma, w  kotrymž je  na 43 lĕt 
Bože słowo připowĕdał. W  jeho 
73. lĕće žiw jenja je  Boh Kn jez 
swojeho wotročka nĕtk z jeho 
słužby wupřahnył. W on narodźi 
so 17. winowca 1883 w e Wunjo- 
w je  w  Hodźijskej wosadźe. W .

M arja M adlena Hastingowa rodź. Krawcec
Słyšimy nĕtko nĕšto ze žiw je- 

nja mandźelskeje dobreho, swĕr- 
neho a swĕdomiteho misijonara 
Jana H a s t i n g a ,  kiž je  so w 
lĕće 1800 ze swojeho misijonske- 
ho pola na połkupje Labrador do 
domizny wroćił, zo by so ze swo- 
je j přichodnej mandźelskej spo- 
znał, kotruž je  jemu Ochranow- 
ska wosada přidźĕliła. Tutej mło- 
demu misijonarej přidźĕlenej 
knježnje rĕkachu Marja Madlena 
Krawcec. Jeje nan bĕše jedyn 
z prĕnich burow M ało-W jelkow- 
skeje wosady, k iž su w  sydomlĕt- 
nej w ojn je załožili. Casy bĕchu 
tehdom zrudne, ale staršej bĕštej 
pobožnej a nałožowaštej wšu pro- 
cu, zo byštaj dźĕći w  žiw ej kře- 
sćijanskej w ĕrje  wukubłałoj.

Marja Madlena, kiž so 6. mĕrca 
1770 w  Małym W je lkow je  naro- 
dźi, bĕše staršich wjesełe. Hižo 
jako sydomlĕtna holčka sydaše 
wona k nohomaj tehdom derje 
znateho prĕdarja L  o s k i e 1, ko- 
trehož słowa so je j hłuboko do 
wutroby zašćĕpichu. Dźĕćo teh-

dom slubi, swojstwo swojeho 
Zbožnika być a wostać. Bože sło- 
wo bĕše je j najlubša maćizna a 
z radosću wuknješe kĕrluše ze 
spĕwarskich, tak zo wo n jej pi- 
sachu, zo možeše wšitke štučki ze 
spĕwarskich z hłowy a zo znaje- 
še hišće jako staruška wšitke po- 
dawizny z wosady a z misijon- 
skeho pola hač do najmjeńšeho 
jara derje rozprawjeć.

Hdyž bĕše 16 lĕt stara, zemrĕ 
je j lubowana maćerka, swojich 5 
dźĕći napominajo: „Dźĕći, wo-
stańće při swojim  Zbožniku, lu- 
bujće jeho pře wšo, a njech je  
waša najwjetša starosć, wĕčnu 
zbožnosć dostać.“ Po  smjerći ma- 
ćerki zasłužeše sebi sama swoj 
chlĕb z přazu, a Bćh K n jez žoh- 
nowaše je je  dźĕło. Hačrunjež nje- 
bĕše zasłužba wulka, tola z Božej 
pomocu wuńdźe.

Jako 30 lĕtnu přidźĕlichu ju 
jako njewjestu tehdom hišće 
swobodnemu misijonarej Janej 
Hastingej, kiž sebi z Labradora po 
žonu přijĕdźe. Połkupa Labrador

w  połnocnej Am erice je  nĕhdźe 
1,4 mil. štwornych metrow wulka 
a ma jenož 18 500 wobydlerjow, 
a to */* bĕłych, '/» čerwjenych a 
Eskimowcow. Na połkupje Labra- 
dor je  w je le  lĕsa a hatow, klim a 
je  tam nimale arktiske.

Možemy sebi myslić, zo njebĕše 
za Marju Madlenu lochko, so za 
dospołnje cuzeho muža a za do- 
społnje cuzy kraj rozsudźić. A łe 
kaž přeco, da so Marja Madlena 
wot Božeho słowa wodźić a po- 
wučić, kiž so je j w  tak lubowa- 
nych Ochranowskich hesłach po- 
skićeše. Hesło rozsudneho dnja 
rĕkaše z Mal. 3, 18 „Budźeće w i-  
dźeć, kajki je  rozdźĕl m jez pra- 
wym  a m jez bjezbožnym, a mjez 
tym, kiž Bohu słuži a m jez tym, 
kiž jemu njesłuži.“  A  powučacy 
tekst z Jana 12, 26 rĕkaše: „St6ž 
mi chce słužić, ton chodź za mnu; 
a hdźež ja  sym, tam dyrbi tež 
moj słužobnik być. A je lizo  što 
mi słuži, teho budźe moj W otc 

česćić.“



P o  tutych slowach njemožeše 
,,nĕ“ prajić, a tuž jich prĕdar 
B a u m e i s t e r  25. 2. 1800 w
Malym W jelkow je zwĕrowa na 
zakładźe slowa: „Boh je moje
zbože: dowĕrju so a njeboju so.“ 
Jes. 12, 2.

Konc m eje 1800 podaštaj so 
mlodaj mandželskaj po morju na 
daloki puć do Labradora. Pućo- 
wanje bĕše jara strašne, dokelž 
jich  ćežko wichory přesćĕhowa- 
chu. Hakle po 3 mĕsacach dojĕ- 
dźe łodź do mĕsta Okak. H ižo du- 
cy po puću bĕše ju  mlody muž 
hižo nĕšto z jazyka Eskimowcow 
nawučił a to wĕzo słowa, kiž kož- 
dy zalubowany člowjek najprjedy 
a najlĕpje nawuknje: ..Ja će lu- 
buju“ =  Naglik pagit!

A  jako młoda mandźelska prĕ- 
ni raz tamnych čłow jekow wuhla- 
da, bĕchu to je jne powitanske sło- 
wa. A  Eskimowcy jednohłosnje 
wotmołwichu: „M y tebje tež a 
was wšĕch lubujemy.“ Z tutym 
postrowom bĕchu je j durje wšĕch 
wutrobow wotewrjene.

Z čim pak so nĕtko młoda man- 
dźelska zabĕraše?

Najprjedy wobstaraše domjac- 
nosć, potom wotpisowaše hišće w  
tamnej rĕči njećišćane spĕwarske 
a wučeše tamne žony tekst a me- 
lodije kĕrlušow. Eskimowcy ra- 
dźi wuknychu a Boh Kn jez žoh- 
nowaše tute dźĕło.

W  lĕće 1802 schori misijonar 
Hasting ćežko na žołč, ale Boh 
Kn jez wusłyša prostwy mandźel- 
skeje, tak zo nałožowane lĕkar- 
stwo borze pomhaše. 2 lĕće poz- 
dźišo bu Hasting přesadźeny do 
mĕsta Nain, hdźež so jim aj synk 
Hinrich narodźi, 4 lĕta pozdźišo 
synk Ludwig. W  Nainje dźĕłaštaj 
misijonar a žona w e wulkim žoh- 
nowanju, tak zo možachu w o ži- 
wym  křesćijanskim hibanju rĕčeć.

1810 přesydlištaj so do mĕsta 
Hoffenthal (Hopedale), zwotkel 
posłaštaj staršeho syna do mĕsta 
Fulneck w  tak mjenowanym 
..Kuhlandchen" na kubłanje. 3 lĕ- 
ta po tym so staršej a syn Ludwig 
podachu přez Jendźelsku do do- 
mizny a wotedaštaj tež Ludwiga

na kubłarnju, hdźež hižo bratr 
přebywaše. W  lĕće 1814 podaštaj 
so zaso na misijonske polo, ale 
w ot toho časa sem chorowaše mi- 
sijonar Hasting, tak zo dyrbješe 
wo wotm ĕnjenje prosyć, štož so 
tež w  lĕće 1817 sta. W  samsnym 
lĕće wroćištaj so do wotcneho 
kraja, ale 200 km wot Hamburga 
zdalena so łćdź pola kupy Neu- 
werk dla ćežkeho, strašneho w i- 
chora rozbi, tak zo jim  namornicy 
ani na pomoc chwatać njemoža- 
chu. Hakle po 36 hodźinach po- 
pušći w ichor a pomoc přińdźe. 
Hastingowa po słowje piše: „Kak 
je  nam w  tutych hodźinach wo- 
koło wutroby było, njemćžu ani 
wuprajić. K ćždy wokom ik mćže- 
še nam ze zahubu być.“ A le  tež tu 
modlištaj so staršej k swojemu 
Zbožnikej, kiž jim aj njeda zahi- 
nyć. 3. 2. 1818 přijĕdźeštaj zbo- 
žownaj do domizny, do Małeho 
W jelkowa, hdźež je ju  wutrobnje 
witachu. To bĕše w  krotkich sło- 
wach žohnowane skutkowanje mi- 
sijonara Hastinga mandźelskeje 
z bliskeho Małeho W jelkowa.

M e 11 k a , farar w  Klukšu

M o je  p u ćo w an je  do je ru z a le m a

Njedźelu před kemšemi w  
ewangelskej Wumožnikowej cyr- 
kw i wobhladachmy sej to mĕst- 
no, hdźež nĕhdy raz templ steješe 
a Izraelski lud so zeńdźe k swo- 
jemu Bohu so modlić. Kajke sta- 
w izny powĕda nam tole mĕstno! 
Jow na horje Morija chcyše Ha- 
braham swojemu Bohu to naj- 
lubše, štož mĕješe, swojeho syna; 
woprować. Jow bĕše nĕhdy huno, 
kotrež Dawid A ra fn je Jubisitske- 
mu wotkupi, zo by tam woltar 
K n jezej natwarił a zapalne a dźa- 
kowne wopory přinjesl. Jow chcy- 
še Dawid Knjezej dom natwarić, 
štoi pak jem u profeta Natan za- 
kaza. Hakle Salomo dyrbješe Da- 
widowy wotpohlad dokonjeć, a je 
tohodla hnydom po nastupjenju 
trona Tiriskeho krala prosył, zo 
by jemu drjewo z Libanonskich 
hor a wušiknych dźĕłaćerjow za 
twar templa dał. W  1. kral. 5 a
2. chron. 2 so nam powĕda, kak 
su drjew o hnydom na Libanon- 
skich horach wobdźĕłali a twar- 
ske kamjeniskfi wurubali a wo- 
ćesali a potom po morju do Jaffa 
dowjezli, a w ot tam dyrbjachu 
potom drjewo wotnosyć a wot-

Farar W j e ń c k o  -Dešnjanski t

Jeruzalem

wozyć do Jeruzalema. Hdyž po- 
myslimy, zo njebĕše w ot Jaffa do 
Jeruzalema žaneje drohi a zo je  
cyła krajina jara horata, potom so 
njebudźemy w jace dźiwać, hdyź 
čitamy, zo trjebachu na 70 000 
ludźi na dalepodawanje twar- 
skich srĕdkow. Po 7 lĕtnym dźĕle 
bĕ templ dotwarjeny a jeho kras- 
nosć a rjanosć daloko a šĕroko 
chwalachu. Tež kralowna ze Sa- 
ba, jako jon widźeše, wuzna: A  ja 
sym jo  nochcyła wĕrić, doniž n jej- 
sym přišła a mojej woči widźałej 
njejstej. A  hlej, mi n jeje połojca 
prajena. (1. kral. 10, 7.)

Kak bĕchu drje tysacy podrož- 
nikow wyskali, hdyž na koncu 
wobćežneho drohowanja skončnje 
templ wuhladachu a ze swjeća- 
cym ludom su z hłubiny wutro- 
by sobu spĕwali: Kak lubozne su 
tw oje wobydlenja, Kn ježe Ce- 
baot! Moja duša žada sej, a jej 
chce so Knjezowych přitwarkow; 
moje ćĕło a duša zw jeselitej so w  
žiw ym  Bozy. Přetož jedyn dźeń 
w  twojich přitwarkach je  lĕpši 
dyžli hewak tysac. Ja chcu radšo 
durje pasć w  domje swojeho Bo- 
ha, dyžli dołho bydlić w  hĕtach

bjezbožnych. W ĕzo n jeje přeco 
duch bohabojaznosće łud napjel- 
nił, přetož lud so wobroći husćišo 
k pohanskim přiboham, doniž 
skončnje Boh swoj lud njespušći 
a jon do rukow swojich w inikow  
njepoda. W  lĕće 588 do W ziřll 
zapusći kral Nebukadnecar-babel- 
ski Jeruzalem a z mĕstom spa- 
li tež krasny salomonowy templ. 
P rjedy pak da drohu a złoćanu 
nadobu templa wurubać a do 
Babela zwotnosyć. Lud w otw je- 
dźe do cuzeho kraja do zajeća. 
A  hdyž profeta Jerem ija z małej 
kopičku zbytnych dla zapusćenja 
mĕsta skoržeše, płakaše lud w  da- 
lokej Babelskej spominajo na 
Cion. Po  70 lĕtnym zajeću smili 
so Boh zaso na swojim  ludu, ko- 
tremuž nĕtk kral Cyrus přizwoli 
so do Jeruzalema wroćić a templ 
znowa natwarić. Pod w jerchom 
Serubabelom a wyšim mĕšnikom 
Jozua započa lud hnydom po swo- 
jim  nawroće templ zaso twarić, 
štož tež po wšelakich wobćežno- 
sćach dokonjachu. Wĕzo njemo- 
žeše so krasnosć druheho templa 
mĕrić z rjanosću prĕnjeho. Tuž 
w je le  starych mĕšnikow a lew i-



tow, kotřiž bĕchu prjedawši templ 
widźeli, z cyłym  hłosom płakaše 
před nowym twarjenjom. (Esra 
3, 12.)

Tuton templ steješe na 500 lĕt 
hač do lĕta 20 do Chrystusoweho 
naroda. W  tym lĕće započa kral 
Herodaš templ přetwarjować a 
natwari třeći templ, najkrasniši 
ze wšĕch. W ot židowskeho spiso- 
waćela Josefusa mamy sprocni- 
we wopisanje templa, kaž tam 
won za čas Jezusa steješe. Josefus 
praji: zwonkowny napohlad tem- 
pla bĕše za duch a woko spodźi- 
wanja hodny; přetož wšudźom 
bĕchu tołste złoćane tafle připi- 
njene, a hdyž słonco schadźeše, 
swĕćeše so won kaž we wohni- 
wym  błyšću, tak zo njemćžeše 
dołho na njon hladać. Přichadźa- 
cym zdaše so wćn z nazdala kaž 
snĕžna hora, přetož hdźež ze zło- 
tom pokładźeny njebĕše, bĕše bĕ- 
ły kaž snĕh. Přisłowo tehdom rĕ- 
kaše: Stož Herodašowy twar w i- 
dźał njeje, ton ženje ničo rjaneho 
widźał njeje. Tež wučobnicy po- 
kazowachu Knjeza ze spodźiwa- 
njom na twar a dźachu: Mištrje, 
hlaj, kajke kamjenje a kajke twa-

rjenje je  to! Tuž wotm ołw i Jezus: 
Widźiš to wulke twarjenje? Ka- 
mjeń na kamjenju njewostanje, 
kotryž by njebył rozłamany. (Mk. 
13, 1.) Kak zahe je  so Kn jezow e 
słowo dopjelniło, jako 10. awgusta 
lĕta. 70 po Chrystusu so krasny 
templ ze zničenjom mĕsta z pło- 
m jenjem i spali. Josefus wopisuje 
nam to: Hdyž płomjo k njebju 
sapaše, bĕše to runje kaž byštej so 
cyła hora a cyłe mĕsto w ot spody 
paliłej. A  tola so zdaše strach wo- 
henja być mały porno rĕkam 
krwĕ. Zdaše so, kaž by było za- 
bitych wjace dyžli mordarjow. 
Při tajkej hrozbnosći poča w jele, 
kotrymž bĕše hłod hižo hubu 
zamknył, žałostnje křičeć. Pra- 
skotanje płom jenjow ! Zdycho- 
wanje mrĕjacych! Strašne křiče- 
nje wokołobĕhacych! P ři krwaw- 
nym wobswĕćenju płom jenjow 
widźachu hrozbnosće zabiwanja. 
Tam njebĕše žaneje smilnosće 
wjace. Starych a dźĕći, mužow a 
žony, mĕšnikow a lud, wo hnadu 
prošaeych a so wobaracych, wšit- 
kich zakłochu! Tysacy so we wo- 
henju spalichu.

(Pokročowanje sćĕhuje)

bimy kaž putnicy žiw i być, swo- 
bodni a woprawdźe prozdni; mno- 
ho hromadźić, chować, wikować 
je  za nas jenož poćeženje."

W  tajkej samotnosći namaka 
Tersteegen mĕr, w kotrymž mo- 
žeše Boži hłos słyšeć a nawukny 
so prawje modlić. Jenož hdyž je 
čłow jek z wutrobu ćichi, zetkawa 
Boha. „D yrbim y w  modlitwje rĕ- 
čeć z Bohom. njech je  ertnje abo 
z wutrobu, dyrbim y teź mjelčeć, 
zo by won mohł do našeje wutro- 
by słowčko prajić. Modlenje je, 
na wšomocneho Boha hladać a 
so wot njeho dać wobhladać.“ 
Tajku modlitwu Tersteegen mje- 
nuje słodke mjelčenje, a jeho ži- 
w jen je bu stajne modlenje. Hać 
sedźeše při krosnje abo rĕćeše 
z ludźimi, abo pisaše dušopastyr- 
ske listy, jeho wutroba so modle- 
še. Na mjelčenju zezna won ćło- 
wjestwo. Jeho najhłubše žedźenje 
bĕ, koždy čas pod Božej přitom- 
nosću stać, bjez toho, zo by nĕśto 
činił abo prajił, jenož pola njeho 
być. To je wuprajił w  njezacho- 
dnych słowach taklĕ:

„Boh je  při nas tudy!
Tuž so modlmy k njemu,
Cesć a bojosć dajmy jemu.
Boh je  tu mjez nami,
Wšo mjelč we nas tudy 
Koždy pochil jom ’ so chudy.“

M osty m jez ra njom  
a  wječorom zachować

„Křesćanske cyrkwje su dźĕło 
za mĕr w  přeco w jetšej m ĕrje ja- 
ko swoj nadawk spoznali“ , pra- 
ješe westfalski prezes dr. Wilm, 
kiž 1954 tež na Lipsčanskim cyr- 
kwinskim dnju rĕčeše. před zjed- 
nanskim zwjazkom w Bielefeld. 
Křesćanstwo ma so wuraznje wo 
to procować, hišće wobstejace 
mosty mjez ranjom a wječorom 
zachować. Njeje tak wažne so wo- 
prašeć, što je w ina na dźĕlenju 
mjez ranjom a wječorom: wjelo 
bole maja so dźĕry w  muri dźĕle- 

lenja pytać. ^a.

Gerhard Tersteegen
(* 25. 11. 1697

Gerhard Tersteegen bĕ čłowjek 
hłubokeje pobožnosće; přetož za- 
mĕr jeho žiw jenja a stajne proco- 
wanje bĕchu: Boha spoznać, so 
k Bohu modlić, Boha překrasnić 
a Boha lubować. Přitomnosć Bo- 
ha bĕ hłuboko do jeho wutroby 
zašćĕpjena. Tohodla dychaše jeho 
žiw jenje mĕr a dobrotu.

Gerhard Tersteegen so narodźi 
w  lĕće 1697 w  Mors při delnim 
Rynje, hdźež so kraj hižo k Nižo- 
zemskej bliži, jako wosme dźĕćo 
swojeju staršeju. Na gimnaziju 
přiswoji sebi zaklad zdźĕłanosće. 
Zažna smjerć jeho nana bĕ jemu 
znjemožniła studij na wysokej šu- 
li, dokelž pobrachowachu trĕbne 
srĕdki. Tak so sta z wučobnikom 
pola swojeho swaka, překupca w  
Miihlheimje. Z dźĕćatstwa bĕ je- 
ho duša pobožna a jeho duchow- 
ne žiw jen je so ze wšelakimi na- 
zhonjenjemi hišće dale wobohaći. 
Jedneho dnja so sta, zo po puću 
jeho nahle kulka rĕzaše, zo mĕ- 
nješe. zo dyrbi wumrĕć. Won slu-

t 3. 4. 1769)

bi so cyle Bohu, budźe-li jemu čas 
spožčeny, a hnydom bolosće po- 
pušćichu. Přizam kny so zbudźe- 
nym w  kraju, wopyta jich zhro- 
madźizny a zrosće pomału hłubšo 
a hłubšo do dźiwow  Božich po- 
tajnstwow.

Dowuknywši wotewri sam wob- 
chod. Tola powołanje překupca 
jeho njespokoji —  bĕ jemu pře- 
jara njemĕrne. Tohodla nawukny 
tkalstwo. Přemĕnjenje we powo- 
łanju bĕ postup do mĕra a samot- 
nosće. Tersteegen wotwobroći so 
wot swĕta. zo by w  mĕrje na Boźe 
słowo kedźbowal. ..Samota je  šula 
pobožnosće.“ Wšĕ poćahi k woko- 
lin je spušći a přežiwi lĕta sam- 
lutki. Mala holčka. kotraž jemu 
pomhaše židu tkać a jemu skrom- 
nu jĕdź nošeše, bĕ jenički zwisk 
ze swĕtom. Won bĕše žiw y w  
ewangelskej chudobje a spokoji 
swoje potrjeby z najnuznišim. 
Kusk muki, mloka a wody bĕchu 
jemu dosć cyroby. a w  tajkim ži- 
w jenju dosta nazhonjenje: „Dyr-

